
БЎРИГУЛ –VINCA L ТУРКУМИГА ОИД ЎСИМЛИК ТУРЛАРИНИ ФОЙДАЛИ ХУСУСИЯТЛАРИ ВА УЛАРНИ ТОШКЕНТ ШАРОИТИДА ЎСТИРИШ
Илмий ишнинг долзарблиги: Хозирги кунга келиб фармацевтика  саноати учун доривор ўсимликларга бўлган талабнинг ортиб бориши,  ўсимликларни фақат очиқ майдонда эмас, балки химояланган тупроқда ҳам ўстириш зарурлигини тақозо этмоқда. Шу билан биргаликда фақат Ўзбекистонда тарқалган ўсимликлардан ташқари бошқа регионларда ўсувчи ўсимликларни ўстириб,улардан фойдаланиш долзарб масалалардан хисобланади.
Адабиётларда кўрсатилиши бўйича  бутун дунёда Apocynaceae-кендирдошлар оиласига мансуб, Vinca L. – бўригул туркумида 2000та тур ўсимликлар мавжудлиги, улар асосан тропик ва субтропик минтақаларда тарқалганлиги, собиқ Иттифоқда эса 15 турини айримлари ёввойи, баъзи турлари эса маданий холда  хиёбонларда экиб ўстирилаётганлиги маълум [1, c. 646-652; 2, с. 118]. Марказий Осиёда эса бу туркумнинг биргина V. еrecta L. тури ёввойи холда Ўзбекистон ва  Қирғизистоннинг тоғли раёнларида, ёввойи холда тарқалган [3, с. 200; 4, с. 151].
Бу туркум вакилларини кимёвий туркумларини чуқур ўрганилиши натижасида хар бирида 60-80 тагача алколоид сақлаганлиги [6.c.304-307], ажратиб олинган алколоидлар асосида: винкатрон, девинкан, винкан, розерпин каби препаратлар тайёрлаб, медицинада қон босимини пасайтирувчи восита сифатида хамда мия-қон томирлари спазмини даволашда қўлланилади [5, c. 171; 6, c. 304-307; 7, c. 151]. 

Халқ табобатида бўригул турларидан таёрланган қайнатма бош оғриганда, бош айланганда, ич кетишда ва қон тўхтатувчи восита сифатида қўлланилади [8, c. 43-45]. Бўригул турлари доривор бўлишдан ташқари захарли ўсимлик хамдир. Кўпчилик турлари манзарали ўсимлик сифатида дам олиш масканларида парк ва хиёбонларда экиб ўстирилади.

 Ишнинг мақсади: Vinca major L. - йирик бўригул, V.minor L.- кичик бўригул ва V.rosea L.=Catharanthus roseus (L.) G.Don. f.-
пушти катарантис ўсимликларини химояланган тупроқда ва очиқ майдонларда экиб ўстириш, улардан хом ашёси ва кўчатларни тайёрлаш.

Тадқиқот услуби ва материаллари: Юқорида номлари келтирилган ўсимликларни экиб ўстиришда ва биологик хусусиятларини ўрганишда ўсимлик уруғлари, илдизпоялари, мевалари ва бошқа органларидан фойдаланилди. Ўсимликларни оила, туркум ва турларини аниқлашда махсус аниқлагич ва флора китобларида келтиртлган маълумотлардан фойдаланилади.

Ўсимликларни био-морфологик хусусиятларини ўрганишда ва таърифлашда илмий тадқиқот ишларида қабул қилинган услублардан [9, c. 1; 10, с. 17; 11, с. 16-17; 12, с. 37-40], классификация усуллари ва аъзоларнинг морфологик хусусиятлари Т.А.Работнов [13, c.343], А.Э.Гатцук [14, c. 16] ва О.Б.Смирнова ва бошқалар  [15, c. 58]   таклиф этган терминлар асосида ишлаб чиқилди.

 Тажрибаларни олиб боришда пушти катарантус ўсимлигини табий шароитда пишиб етилган уруғларидан фойдаланилди. Йирик ва кичик баргли бўригул ўсимликлари вегетатив усулда илдизпояларидан кўпаядиган бўгани сабабли уларни кўчатларидан фойдаланилди. Тажрибалар махсус иссиқхонада (кечалари 16-200С, кундуз кунлари 25-300С) олиб борилди. Экиб ўстирилган ўсимликларни сувга бўлган талабига қараб 4-5 кунда суғориб турилди.

Натижалар: Катта ва кичик бўригул ўсимликлари илдизпояларини бўлиб кўпайтирилиши ва уларни иссиқхонада (6 март 2014) ўстирилиши натижасида хар икки тур ўсимликларида хам вегетацияни 2-3 кундан бошланганлиги аниқланди. Март ойининг охириги кунида катта бўригулда 2-4 тагача поя ўсиб чиқиб, уларнинг  узунлиги 15-18 смга етди, уларда 12-14 тагача барглар хосил бўлди. Бу вақитда очиқ майдонга ўтқазилган ўсимликларда эса 5-7 см бўлган поялар, барглар сони 7-8 тагача бўлади. Кичик бўригулда поянинг узунлиги 3-4 смни, барглар сони 3-4 тани ташкил қилди. Бўригул ўсимликларда гуллаш даври хам бир мунча олдинроқ бошланиши иссиқ хонадаги ўсимликларда кузатилди. Дастлабки гуллар катта бўригулда экилгандан сўнг 20-22 - кунлари (28 мартда) кичик бўригулда 30 - мартда очилганлиги аниқланди. Бу вақитда очиқ майдондаги ўсимликларда гуллаш аломатлари кўринмади. Хар икки ўсимликда хам химояланган тупроқда ўстирилган ўсимликларда қийғос гуллаш даври апрел ойдан бошланган бўлса, очиқ майдондаги ўсимликларда май ойига тўғри келди.Мевалаш жараёни ўсимликларда хар икки шароитда хам гуллар очилгандан сўнг 3-4 кунлари бошланганлиги, уларда мевалари баргча кўринишида бўлади.

Июн ойларидан бошлаб ўсиш жараёни секинлашиши кузатилди. Бу вақитда катта бўригулни бўйи 60-75 см, кичик бўригулда эса 50-60 см. Хар бир тупда 6-8 тагача поя бўлиши кузатилди. Шу билан биргаликда хар икки ўсимликни поялари орқали вегетатив усулда хам кўпайтириш мумкунлиги аниқланди. 

 Vinca rosea - Ўзбекистонга келтирилган бир йиллик ўт ўсимлик. Ўсимликни уруғларини лаборатория, дала шароитида унувчанлик хусусиятлари аниқланди. Тажрибалар шуни кўрсатадики 200С да лаборатория шароитида унувчанликни 93-95% ни ташкил қилди. Тупроқ шароити 15-180С да эса унувчанлик 85-90% ни ташкил этди. Уруғларни экиш чуқурлиги 0,5-1,0 см бўлиши лозим. Нихолларни 15-16-кундан бошлаб, чириндига бойитилган тупроқли стаканларга экиш, уларда 4-6 та барг хосил бўлгандан бошлаб, эса кўчатларни иссиқхона ёки очиқ майдонларга экиш мумкинлиги аниқланди. 
Пушти катарантус ўсимлигининг поялари туксиз, айрим ўсимликларда туклар бўлиши аниқланди. Барглари элипссимон, чўзиқ, силлиқ, қалин, қисқа барг  бандига эга. Гуллари йирик: оқ, пушти ва қизил рангларда бўлиши мумкин. Гуллари 2тадан  бўлиб, барг қўлтиғида жойлашади. Уруғидан экилган ўсимликларда 30-35-кунлари гулларни очилиши кузатилди. Очиқ майдонга экилган кўчатларда эса 45-50- кунларда дастлабки гуллар очилди. Хар икки иқлим шароитида экиб ўстирилган ўсимликларда хам гуллаш бутун ёз бўйи ва кеч кузгача давом этди. Очиқ майдонларда октябрь ва ноябрда (-50,-80с)да совуқ  уриши кузатилди. Химояланган тупроқда эса гуллаш ва мевалаш процесси қиш ойларида хам давом этавериши кузатилди. Ўсимликни бўйи 60-70 смгача бориши, мевалари ўроқсимон, қўш баргча 4,0-4,5 см узунликда. Уруғи 3-4 тадан майда, қора рангли.
Иссиқхонада ўстирилган ўсимликлар қиш фаслида хам қийғос гуллаши ва вегитацияси 2-3 йилгача давом этиши мумкинлиги аниқланди.

Хулоса: Apocynaceae L. оиласига мансуб, ўзида алколоидлар сақловчи 3та тур ўсимлик:Vinca major, V. minor  ва  V.  rosea  ўсимликларини табий ва
химояланган тупроқда вегетатив усулда илдизпояларидан айримларини уруғидан  кўпайтириш, уларни Тошкент  шароитда ва иссиқхонада   экиб ўстириш мумкунлиги, йил давомида 2 мартадан хом ашё (ер устки қисми)ни йиғиш мумкинлиги аниқланди. Пушти катарантус ўсимлигини уруғларидан кўпайтиришда кўчатларни етиштиришда махсус стаканларда кўчатлар тайёрлаб, кейинчалик очиқ майдонларга ёки химояланган майдонларда кўпайтириш мақсадга мувофиқдир.

